
Félagsráðgjafardeild HÍ
Rannsóknastofnun í barna- og fjölskylduvernd
Félags- og tryggingamálaráðuneytið
Barnafátækt í Bretlandi og ný löggjöf 

Miðvikudaginn 1. september verður haldin málstofa um barnafátækt í Bretlandi og nýja löggjöf á því sviði. Erindi flytur breski fræðimaðurinn dr. Tess Ridge en hún er einn helsti sérfræðingur Breta á þessu sviði og kom að undirbúningi nýsamþykkts frumvarps um barnafátækt þar í landi.

Málstofan er á vegum Félagsráðgjafardeildar og Rannsóknastofnunar í barna- og fjölskylduvernd í samstarfi við félags- og tryggingamálaráðuneytið í tilefni Evrópuársins 2010 sem er tileinkað baráttunni gegn fátækt og félagslegri einangrun.

Árlegar rannsóknir Hagstofu Íslands á umfangi fátæktar hérlendis sýna að um 10% barna búa í fjölskyldum sem eru undir lágtekjumörkum og því nauðsynlegt að leita leiða til að draga úr barnafátækt hérlendis. „Bretar hafa um árabil leitað leiða til að útrýma barnafátækt og því er mikilvægt fyrir okkur að draga lærdóm af reynslu þeirra“, segir Guðný Björk Eydal, prófessor í félagsráðgjöf. 

Dr. Tess Ridge er fræðimaður við Bath háskóla og er sérfræðingur á sviði barnafátæktar, en rannsóknarsvið hennar snýr að fátækt, börnum, fjölskyldum og velferðarkerfinu. Meðal rannsókna hennar má nefna langtímarannsókn á lífi og reynslu fátækra barna sem búa hjá einstæðum mæðrum, þar sem sérstaklega var kannað hvað gerðist í fjölskyldunum þegar mæðurnar hófu þátttöku á vinnumarkaði og öfluðu launatekna í stað þess að framfleyta fjölskyldunni á styrkjum frá hinu opinbera. 
Málstofan verður haldin í Odda, stofu 101, 
miðvikudaginn 1. september kl. 16:00  og eru allir velkomnir.

Nánari upplýsingar veitir Guðný Björk Eydal í síma 897 5322

Frekari upplýsingar um Dr. Tess Ridge er að finna hér
